
Annotatsiya. Ushbu maqolada ijtimoiy yordam va ijtimoiy xizmatlar ko‘rsatish bo‘yicha maxsus vakolatli davlat 
organi hisoblangan O‘zbekiston Respublikasi Prezidenti huzuridagi Ijtimoiy himoya milliy agentligi hamda uning 
tuman (shahar)dagi “Inson” ijtimoiy yordam ko‘rsatish markazlarining vazifa va funksiyalari huquqiy jihatdan 
tahlil qilingan. “Inson” ijtimoiy yordam ko‘rsatish markazlarining aholi bilan ishlashining zamonaviy 
mexanizmlari, ijtimoiy xodimlarning vazifa va yo‘nalishlari, mavjud muammolar va takliflar ilgari surilgan.  

tajribasi, nodavlat-notijorat tashkilotlari. 

LEGAL FRAMEWORK OF “INSON” SOCIAL SERVICE CENTERS: WAYS TO 
IMPROVE THE QUALITY OF SOCIAL SERVICES 

Eraliyeva Malika 
Tashkent State University of Law 
Master’s Student 
 
Abstract. This article provides a legal analysis of the powers and functions of the National Agency for Social 
Protection under the President of the Republic of Uzbekistan, which is the state authority specially authorized to 
provide social assistance and services, and the district (city) “Inson” social service centers operating under its 
structure. It examines the modern mechanisms of interaction between the “Inson” social service centers and the 
population, the roles and responsibilities of social workers, current challenges in the field, and proposed solutions. 

Key words: Social worker, social services, social assistance, state authorities, officials, international experience, 
non-governmental non-profit organizations. 

Xаlqаrо Mehnаt Tаshkilоti (XMT)ning mа’lumоtlаrigа kо‘rа, jаhоndа hоzirgi kundа 8 

milliarddan ortiq aholi istiqomat qilsa, shundan 4,9 % ini ishsizlarni tashkil etadi. Bundan 

tashqari, 160 milliоn bоlа mehnаt qurbоni bо‘lib, ushbu kо‘rsаtkich dunyо bо‘ylаb hаr 10 tа 

bоlаdаn 1 tаsini tаshkil etаdi. Zаmоnаviy qullik qurbоnlаrining hаr 4 nаfаrdаn biri bоlаlаrdir. 

Аyоllаr erkаklаrgа qаrаgаndа 23 % gа kаm mаоsh оlаdi. Yuz milliоnlаb оdаmlаr teri rаngi, 

millаti yоki ijtimоiy kelib chiqishi, dini yоki siyоsiy e’tiqоdi, yоshi, nоgirоnligi tufаyli mehnаt 

dunyоsidа kаmsitishlаrdаn аziyаt chekmоqdа1. 

Prezidentimiz Sh.Mirziyоyev 2024-yil 20-fevrаldа bo‘lib o‘tgan videoselektorda “Har bir 

oila va inson taqdiriga alohida, professional yondashish lozim. Ijtimoiy xizmat to‘g‘ri yo‘lga 

qo‘yilsa, ehtiyojmand fuqarolar jamiyatda o‘z o‘rnini topadi. Jamiyatimizda ijtimoiy adolat va 

inson qadrini ta’minlaymiz desak, bu yangi tizimni joylarda samarali ishlatib, muhtoj insonlarga 

madad va umid bag‘ishlashimiz kerak”, –  degan so‘zlarni ilgari surgan edi2 . 

 
1 Fundаmentаl Principles аnd Rights аt wоrk Brаnch (Fundаmentаls) 
https://www.ilо.оrg/glоbаl/аbоut-the-ilо/hоw-the-ilо-wоrks/оrgаnigrаmme/gоvernаnce/fprw/lаng-
-en/index.htm  
2 https://president.uz/oz/lists/view/7041  

mailto:malikaeraliyeva527@gmail.com
https://doi.org/10.47390/978-9910-09-176-6/rkm-19
https://www.ilo.org/global/about-the-ilo/how-the-ilo-works/organigramme/governance/fprw/lang--en/index.htm
https://www.ilo.org/global/about-the-ilo/how-the-ilo-works/organigramme/governance/fprw/lang--en/index.htm
https://president.uz/oz/lists/view/7041

2022-2026-yillаrgа mо‘ljаllаngаn Yаngi О‘zbekistоnning tаrаqqiyоt strаtegiyаsining 1-

mаqsаdidayoq hududlardagi ijtimoiy muammolarni joyida hal etish uchun mahallalar 

vakolatlarini kengaytirish, mahalladan turib barcha davlat idoralariga murojaat qilish tizimini 

yaratish, davlat va ijtimoiy xizmatlarni bevosita mahallada ko‘rsatish belgilab olingan. Aholi 

uchun majburiy ijtimoiy kafolatlarni ta’minlash, ehtiyojmand qatlamlarning ijtimoiy 

himoyasini kuchaytirish deb nоmlаngаn 53-mаqsаdidа Aholining muhtoj qismini zamonaviy 

protez-ortopediya buyumlari va reabilitatsiya vositalari bilan ta’minlash darajasini 60 foiz etib 

belgilаngаn. 66-maqsadida nogironligi bo‘lgan shaxslarni qo‘llab-quvvatlashning samarali 

tizimini shakllantirish, ularning hayot sifati va darajasini oshirish belgilаngаn. 69-mаqsаdida 

esa Og‘ir ijtimoiy ahvolga tushib qolgan xotin-qizlarga ijtimoiy-huquqiy, psixologik yordam 

ko‘rsatish, ularni manzilli qo‘llab-quvvatlash ilgаri surilgаn1 . 

Yuqorida aytilgan maqsad va vazifalarni amalga oshirish uchun esa O‘zbekiston 

Respublikasi Prezidenti huzurida Ijtimoiy himoya milliy agentligi va uning tuman (shahar) 

lardagi “Inson” ijtimoiy yordam ko‘rsatish markazlari tashkil etildi.  

O‘zbekiston Respublikasi Vazirlar Mahkamasining 2023-yildagi Aholining ijtimoiy 

himoya olish huquqlarini ta’minlash hamda davlat ijtimoiy yordami va xizmatlarini 

ko‘rsatishga doir qo‘shimcha chora-tadbirlar to‘g‘risida”gi 539-sonli qaroriga muvofiq, 

quyidagi tartib bosqichma-bosqich joriy etib kelinmoqda: 

– o‘zgalar parvarishiga muhtoj bo‘lgan yolg‘iz yashovchi hamda yolg‘iz keksalar va 

nogironligi bo‘lgan shaxslar “Inson” ijtimoiy xizmatlar ko‘rsatish markazlari tomonidan 

tasdiqlangan jadval asosida bir yilda kamida bir marotaba tuman tibbiyot birlashmasi bilan 

kelishilgan holda chuqurlashtirilgan tibbiy ko‘rikdan o‘tkaziladi; 

– ijtimoiy xodim assistenti tomonidan yolg‘iz yashovchi hamda yolg‘iz keksalar va 

nogironligi bo‘lgan shaxslarga maishiy xizmat ko‘rsatish holati ijtimoiy xodimlar tomonidan 

monitoring qilinadi;  

– vasiylikka, homiylikka, oilaga tarbiyaga (patronat) hamda oilaviy bolalar uyiga 

berilgan bolalarning huquqlari va qonuniy manfaatlari himoya qilinishi, ularning turmush 

sharoitlari hamda tarbiyalanishi ijtimoiy xodimlar tomonidan monitoring qilinadi; 

– bolaning qonuniy vakillari tomonidan psixologik-tibbiy-pedagogik komissiyalarning 

xulosasini olish bo‘yicha arizalar o‘zlarining yashash joyidagi “Inson” ijtimoiy xizmatlar 

markazlariga yoki hududga biriktirilgan ijtimoiy xodimlarga taqdim etiladi; 

– Ayollarni reabilitatsiya qilish va moslashtirish bo‘yicha respublika markazi va uning 

hududiy bo‘linmalarida yordam ko‘rsatilgan hamda himoya orderi berilgan shaxslar ijtimoiy 

xodimlar tomonidan olti oy davomida xonadoniga tashrif buyurish orqali sayyor monitoring 

qilinadi; 

ijtimoiy xodimlar tomonidan bolalarga uyda yakka tartibda ta’lim berilishi hamda 

o‘zining hududida joylashgan umumiy o‘rta ta’lim va maktabgacha ta’lim tashkilotlarida 

inklyuziv ta’lim tashkil etilganligi holatlari monitoring qilinadi; 

ijtimoiy xodimlarga fuqarolardan kam ta’minlangan oilalar bolalari uchun nafaqa va 

moddiy yordam tayinlash bo‘yicha arizalarni qabul qilish vakolati beriladi; 

 
1  “2022 — 2026-yillarga mo‘ljallangan Yangi O‘zbekistonning taraqqiyot strategiyasi to‘g‘risida”gi 
O‘zbekiston Respublikasi Prezidentining Farmoni. 28.01.2022 yil. PF-60-son. https://lex.uz/uz/docs/-
5841063 

tuman (shahar) kambag‘allikni qisqartirish va bandlikka ko‘maklashish bo‘limlari ish 

o‘rinlarini tashkil etishga doir davlat buyurtmasini mahalliy ijro etuvchi hokimiyat organlariga 

taqdim etishdan oldin ushbu buyurtmalar “Inson” ijtimoiy xizmatlar markazlari bilan majburiy 

tartibda kelishiladi va shu kabilardir.  

Bugungi kunda ijtimoiy xodimlar xonadonma-xonadon yurib, ijtimoiy himoyaga muhtoj 

aholining muammolarini o‘rganib, tegishli keys-menejmentni ishlab chiqishlari natijasida shu 

yo‘nalishga mas’ul xodimlar tomonidan ushbu toifadagi aholiga ijtimoiy yordam ko‘rsatib 

kelinmoqda. “Inson” ijtimoiy xizmatlar markazida psixolog, yuristlar uchun alohida shtatlar 

ajratilib, yordamga muhtoj oilalarga psixologik va huquqiy yordamlar ko‘rsatib kelinmoqda. 

Ammo har bitta tumanga psixologlar uchun faqatgina bitta shtatning ajratilishi, ularning ish 

yuklamasi ko‘p ekanligini hisobga olsak, ular tumandagi barcha psixologik yordamga muhtoj 

fuqarolar bilan vaqt energiya masalasi nuqtayi nazaridan doimiy ishlay olmaydi. Shu tufayli, 

psixologlar shtatini aholi soniga mutanosib ravishda oshirish kerak degan taklifni ilgari 

suramiz.  

Yuqorida ijtimoiy xodimlarning faoliyati haqida qisqacha ma’lumot berib o‘tdik. Ushbu 

xodimlar nafaqat huquqiy, balki psixologik bilimlarga, “soft skills” ko‘nikmalariga ham ega 

bo‘lishlari lozim.  Shu sababli ushbu xodimlarga ishga qabul qilishda ham aniq talablar ishlab 

chiqilishi va qonunchiligimizda o‘z aksini topishi kerak degan taklifni ilgari surishimiz mumkin. 

Xulosa qilib aytganda, “Inson” ijtimoiy xizmatlar ko‘rsatish markazlari bugungi kunda 

aholini qiynab kelayotgan har qanday ijtimoiy masalalarni bevosita hal qilib beruvchi organ 

hisoblanadi. Qolaversa, yordamga muhtoj fuqarolar o‘zlari murojaat qilmasalar ham ijtimoiy 

xodimlar o‘z tashabbuslari bilan ularni qiynab kelayotgan masalalarni o‘rganib chiqib, “Inson” 

ijtimoiy xizmatlar ko‘rsatish markazlariga tizim orqali xabar qilishi va kerakli yordam 

choralarini ko‘rishlari mumkn. Shu va shu kabi imkoniyatlarning barchasi fuqarolarning 

jamiyatdagi tengligini ta’minlash, fuqarolarning ijtimoiy hayotda huquqlaridan to‘la-to‘kis 

foydalanishlariga xizmat qiladi.  

